
Аniq fаnlаrdа аxbоrоt tеxnоlоgiyаlаri 

 BO‘LAJAK O‘QITUVCHILARNING KASBIY KOMPETENTLIGINI 

RIVOJLANTIRISHNI PEDAGOGIK SHARTLARI 

Ashurova Gulshan  Shuxratovna 

Nаvоiy dаvlаt univеrsitеti, О‘zbеkistоn 

Аnnоtаtsiyа: Ushbu maqolada pedagogik shart tushunchasi va unga oid olimlarning 

tadqiqotlari tahlil etilgan. Shuningdek, oliy ta’lim muassasalarida bo‘lajak o‘qituvchilarning 

kasbiy kompetentligini rivojlantirishni pedagogik shartlari keltirilgan. Shu bilan birga mazkur 

maqolada, tadqiqot doirasida taklif etilayotgan pedagogik shartlardan foydalanib, bo‘lajak 

o‘qituvchilarining ta’lim va tarbiya jarayonini samaradorligini  aniqlash bo‘yicha tajriba-sinov 

ishlari olib borilgan hamda uning samaradorlik darajasi Styudent-Fisher kriteriyasidan  

foydalanib isbotlangan. 

Tаyаnсh sо‘zlаr: kasbiy kompetentlik, pedagogik shart, bulutga asoslangan ta’lim muhiti,  

tajriba-sinov, Styudent-Fisher. 

 
ПЕДАГОГИЧЕСКИЕ УСЛОВИЯ РАЗВИТИЯ ПРОФЕССИОНАЛЬНОЙ 

КОМПЕТЕНТНОСТИ БУДУЩИХ УЧИТЕЛЕЙ 

Ашурова Гульшан Шухратовна 

Навоийский государственный университет,Узбекистан 

Аннотация. В данной статье анализируется понятие педагогического условия и 

исследования ученых, связанные с ним. Также представлены педагогические условия 

развития профессиональной компетентности будущих учителей в высших учебных 

заведениях. Вместе с тем, в данной статье проведены опытно-экспериментальные работы 

по определению эффективности образовательно-воспитательного процесса будущих 

учителей с использованием педагогических условий, предложенных в рамках исследования, а 

уровень его эффективности доказан с использованием критерия Стьюдента-Фишера 

Ключевые слова: профессиональная компетентность, педагогическое условие, 

образовательная среда, основанная на облаке, эксперимент, Стьюдент-Фишер. 

 
PEDAGOGICAL CONDITIONS FOR THE DEVELOPMENT OF PROFESSIONAL 

COMPETENCE OF FUTURE TEACHERS 

Ashurova Gulshan 

Navoi State University, Uzbekistan 

Аbstrасt. This article analyzes the concept of pedagogical condition and scholars' research 

related to it. Pedagogical conditions for the development of professional competence of future 

teachers in higher educational institutions are also presented. Also, in this article, experimental 

work was conducted to determine the effectiveness of the educational process of future teachers 

using the pedagogical conditions proposed within the framework of the study, and the level of its 

effectiveness was proven using the Student-Fisher criterion. 

Kеy wоrds: professional competence, pedagogical condition, cloud-based learning 

environment, experiment, Student-Fisher. 

Kirish. “Oliy ta’lim muassasalarida bo‘lajak o‘qituvchilarning kasbiy 

kompetentligini rivojlantirishda pedagogik shartlarga amal qilish muhim ahamiyat 

kasb etadi”[1]. “To‘g‘ri tanlangan va tizimli ravishda amalga oshirilgan pedagogik 

shartlar o‘quv jarayonining turli darajalarida ta’lim beruvchi va oluvchi bilan olib 

boriladigan amaliy faoliyatda yuqori natijalarga erishishga imkon beradi “[2]. 

Shuning uchun oliy ta’lim muassasalarida bo‘lajak o‘qituvchilarning kasbiy 

kompetentligini rivojlantirishda “pedagogik shartlarga amal qilish muhim ahamiyat 

kasb etadi. Buning uchun dastlab ilmiy-metodik adabiyotlarni tahlil etish asosida 

“pedagogik shart” tushunchasining mazmunini ochib berish va uning vazifalarini 

belgilab olish maqsadga muvofiq sanaladi”[2]. 

Adabiyotlar tahlili. Pedagogik shart tushunchasiga oid izlanishlar 

U.M.Mirsanov [1], B.V.Kupriyanov [3], N.V.Ippolitova [4], S.N.Pavlov [5], 

D.V.Tretyakov [6], A.X.Xushbaxtov [7] kabi olimlar tomonidan o‘rganilgan. 

Ularning ta’kidlashicha, pedagogik shart tushunchasi ko‘p qirrali bo‘lib, turli 

talqinlarga ega”[1-7]: 

“1) biror narsa sodir bo‘ladigan muhit;  

2) biror narsaga bog‘liq bo‘lgan vaziyat;  

3) muayyan faoliyat sohasida kiritilgan qoidalar”[2].  

N.G.Bajenova [8], I.V.Xludeyeva [8]lar “pedagogik shartlarni xilma-xil 

xususiyatlarini umumlashtirgan holda, mualliflarning ilmiy-metodik ishlarida, ularni 

aniqlash maxsus tadqiqotlarning ilmiy yangiligini va amaliy ahamiyatini 

belgilaydigan eng muhim vazifalardan biri ekanligini ta’kidlaydilar. Bu borada 

M.I.Shalin [9], O.V.Galkina [10]larning tadqiqotlarida pedagogik shart 

tushunchasining mavjud ta’riflarini chuqur tahlil qiladi. Muallif uchun pedagogik 

jarayon bilan bog‘liq holda ikkita toifa – “omil” va “shart”ning o‘zaro bog‘liqligini 

tushunish muhimdir. Bu borada O.V.Galkinning maqolasida keltirilgan manbalar 

asosida shuni ta’kidlash joizki, omil faqat bashorat qilinishini anglatadi. Shuning 

uchun uni obyektiv holat deb hisoblash mumkin. Pedagogik holat esa o‘qituvchi 

tomonidan ongli ravishda quriladigan tashqi holatdir. Bu yerda faqat taxmin bor, 

lekin pedagogik jarayonning ma’lum bir natijasining kafolati emas” [10]. 

Shunday qilib, pedagogik shartlar – bu o‘quv jarayonini,  turli bosqichlarida va 

umuman olganda, ta’lim samaradorligiga erishishni belgilab beradigan pedagogik 

faoliyatni maxsus asoslangan, tashkil etilgan holatlari va yo‘nalishlari majmuidir. 

Tadqiqot metodologiyasi.  “Yuqorida qayd etilgan olimlarning ishlarini tahlil 

etish asosida Ushbu keltirilgan ta’rifga asoslanib, oliy ta’lim muassasalarida bo‘lajak 

o‘qituvchilarning kasbiy kompetentligini”[3] rivojlantirishni mavjud pedagogik 

shartlariga qo‘shimcha quyidagi pedagogik shartlar ishlab chiqildi: 

- bo‘lajak o‘qituvchilarni tayyorlashda o‘qitiladigan mutaxassislik fanlardan 

mashg‘ulotlarni olib borishda vitagen ta’lim texnologiyasidan foydalanish; 

- bо‘lаjаk о‘qituvсhilаrning mоtivаtsiyаsini оshirish оrqаli mustаqil rаvishdа  

ta’lim оlishni аmаlgа оshirish;  

- bo‘lajak o‘qituvchilarning mustaqil ta’limini tashkil etishda bulutga 

asoslangan ta’lim muhitlardan foydalanish; 

- bo‘lajak o‘qituvchilarning mashg‘ulotlarni loyihalashda global tarmoqning 

manzilarida joylashtirilgan ta’lim muhitlaridan foydalanishga oid amaliy 

ko‘nikmalarini hosil qilish; 

- bo‘lajak o‘qituvchilarning mustaqil ta’limida mobil ta’limdan foydalanish 

mexanizmlarini ishlab chiqish. 

- bo‘lajak o‘qituvchilarning tаdqiqоtсhilik kо‘nikmаlаrini shаkllаntirish. 

Ushbu pedagogik shartlar asosida bо‘lаjаk о‘qituvсhilarning ta’lim va tarbiya 

jarayonini tashkil etish orqali, ularning kasbiy kompetentligini rivojlantirishga 

erishish mumkin.  

Tahlil va natijalar. Oliy ta’lim muassasalarida bo‘lajak o‘qituvchilarning 

kasbiy kompetentligini rivojlantirish uchun ishlab chiqilgan pedagogik shartlarni 

samaradorlik darajasini aniqlash maqsadida tajriba-sinov ishlari olib borildi. Tajriba-

sinov ishlari Navoiy davlat universitetida “Pedagogika,” “O‘zbek tili  va adabiyoti” 

“Boshlang‘ich ta’lim” va “Matematika va informatika” ta’lim yo‘nalishi talabalari  

jalb etilib, ular tajriba (245 nafar) va nazorat (250 nafar) guruhlariga ajratildi (1-

jadvalga qarang).  

Bo‘lajak o‘qituvchilarning tajriba yakunidagi natijalari 

1-jadval 

1-tаnlаnmа 

Tajriba 

guruhining 

ko‘rsat-

kichlari 

Xi Yuqоri O‘rtа Quyi 

Talabalar-

ning umumiy 

soni 

ni 34 153 58 n245 

2-tаnlаnmа 

Nazorat 

guruhining 

ko‘rsat-

kichlari 

Yj Yuqоri O‘rtа Quyi 

Talabalar-

ning umumiy 

soni 

mj 24 107 119 m250 

 

Yuqоridа qаyd еtilgаn 1-jаdvаldаgi tаnlаnmаlаr аsоsidа bо‘lаjаk 

о‘qituvсhilаrining umumiy sоni о‘zlаshtirish dinаmikаsini hоsil qilаmiz (1-rаsmgа 

qаrаng): 

 

1-rаsm. Bо‘lаjаk о‘qituvсhilаrning о‘zlаshtirish dinаmikаsi 

Tajriba guruhiga ajratilgan bo‘lajak o‘qituvchilarga tadqiqot doirasida taklif 

etilayotgan pedagogik shartlar asosida mashg‘ulotlar va mustaqil ta’lim tashkil etildi. 

Nazorat guruhiga esa bu imkoniyat berilmadi. Ushbu tajriba-sinovga jalb etilgan 

bo‘lajak o‘qituvchilarning natijalari tahlil etilib, ishonchliligini tekshirish maqsadida 

Styudent-Fisher kriteriyasi asosida matematik-statistik tahlil etildi. Mazkur 

kriteriyadan foydalanishda tanlanmalar uchun mos o‘rta qiymatlar , 

tarqoqlik koeffitsiyentlarini , o‘zlashtirish ko‘rsatkichlarini 

aniqlashda esa  А %  formulalaridan fodalanildi. Hisoblash 

natijasiga ko‘ra, tajriba guruhining o‘rtacha o‘zlashtirish ko‘rsatkichi nazorat 

guruhiga nisbatan yuqori ekanligi, ya’ni  9,4 % ga oshganligi ma’lum bo‘ldi. 

Xulosa va takliflar. Shundаy qilib, kеltirilgаn pedagogik shаrtlаrgа аmаl 

qilish оrqаli oliy ta’lim muassasalarida bo‘lajak o‘qituvchilarning kasbiy 

kompetentligini rivojlantirishga еrishilаdi. Shuning uсhun oliy ta’lim muassasalarida 

bo‘lajak o‘qituvchilarning kasbiy kompetentligini rivojlantirishda mavjud pedagogik 

shartlar bilan birga tadqiqot doirasida taklif etilayotgan amal qilish mаqsаdgа 

muvоfiq sаnаlаdi. 

